
                                                                                                   

 

Date: 5th November, 2025 

To,  
The Listing Department, 
National Stock Exchange of India Limited 
Exchange Plaza, C-1, Block-G 
Bandra Kurla complex, Bandra-East 
Mumbai-400 051 
 

Symbol -: STARCEMENT 

To, 
The Listing Department 
BSE Limited 
Phiroze Jeejeebhoy Towers 
Dalal Street 
Mumbai-400 001 
 

Scrip code: 540575 
 

Dear Sir(s)/Madam(s) 

Sub: Newspaper Advertisement – Disclosure under Regulation 30 and Regulation 47 of 
SEBI (Listing Obligations and Disclosure Requirements) Regulations, 2015 (“SEBI Listing 
Regulations”) 
 

Pursuant to Regulation 30 and Regulation 47 of SEBI Listing Regulations, we hereby enclose 
copies of newspaper advertisement published regarding extract of the Un-audited 
Standalone and Consolidated Financial Results for the 2nd quarter ended 30th September, 
2025, in the following newspapers: 
 

1. Financial Express (All India Edition - English) 
2. U Nongsaiñ Hima (Khasi) 

 
The advertisement also includes a Quick Response code to access complete financial results 
for the said period.  
 

The above information is also available on the website of the Company 
www.starcement.co.in. 

 

This is for your information and record. 
 

Thanking you,  
 

For Star Cement Limited 
 
 
Debabrata Thakurta 
(Company Secretary) 
(M. No.: F6554) 
 
 
 
 
Encl. as stated. 

Khubor na kKhubor na ka Ri & kiwa Ri & kiweieiShillong Sngi Balang 05 Naiwieng (November) 2025 U Nongsaiñ Hima 33

Khang khyrdep 2000 tylli ki
kolej ha Telangana

Phah pynsangeh ka seng DMK ïa ka SC halor
ka jingpyntreikam ïa ka SIR

Chennai, Naiwieng:
Hadien ka rai ba la shim ha ka

jingïalang jong baroh ki sengbhalang
ha ka sngi U Blei, ka seng DMK kaba
bat ïa ka jingsynshar ha ka lah sngi U
Blei ka la mudui hakhmat ka Supreme
Court ryngkat ka jingkyrpad ban pyn-
dam noh ïa ka Special Intensive
Revision (SIR) jong ka Election
Commission of india kaba la thmu
ban sdang ha kylleng ka jylla Tamil
Nadu ha ka 4 tarik u Naiwieng. 

Ka dorkhas ka la kynnoh ba katei ka jingleh pyrshah Riti synshar ka thmu ban pyn-
duh ïa ka hok jong ki paidbah da kaba pynrung ïa ka tarik ba la buh beit (2002/2005) bad
da kaba weng noh ïa ki kot ki sla kiba ju pyndonkam kum ka Card Rashon, ka PAN Card
bad ka Voter ID na ka jingpeit jong ka jingpyntreikam. Ïa kane ka jingmudui yn sa bishar
bniah ha ka 6 ne 7 tarik u Naiwieng. 

Ha ka affidavit jong u, u Secretary jong ka seng DMK u RS Bharathi u la kynthoh ba
ka SIR ka long ka jingpynkheiñ ïa ki hok ba kongsan ba la pynskhem da ka Riti synshar
ka ri, kynthup ïa ka jingïaryngkat hakhmat ka aiñ (Article 14), ka hok ban ïaid laitluid bad
ban shong ban sah (Article 19), bad ka jingïada ïa ka jingim bad ka jinglaitluid shimet
(Article 21).

"Ka SIR kan pynduh pyndam be-aiñ, khlem nongrim bad be-aiñ ïa ki lak ngut ki nong-
shong shnong ban jied ïa ki nongmihkhmat jong ki, da kaba pynthut ïa ka ilekshon kaba
laitluid bad kaba hok bad ka synshar paidbah, kaba dei ka bynta jong ka nongrim jong ka
riti synshar," ong ka jingmudui. 

Ha kaba ïadei bad ka por jong ka jingpynlong ïa ka SIR, ka DMK ka la kynthoh ba ka
por ban buh ïa ki jingpynshisha ka hap ha ka por shuti Khristmas, bad ka por ban bishar
bad pynshisha ka hap ha ka por lehkmen Pongal.

Vijayawada, Naiwieng:
Ka la don ka jinglehk-

men ha Velerupadu ha
Eluru distrik, ha ki khyn-
diat sngi jong ka taïew ba
la lah ha kaba ka sorkar
jylla ka la sam ïa ka bai
lutksan kaba T.1,000 klur
sha ki longïing kiba la
shah pynkynriah jaka na
ka Polavaram Irrigation
Project.

Ïa kane ka jingsiew bai
lutksan, kaba kynthup ïa
ka jingshim jaka bad ka
jingpynbha ïa ka song tyn-
gka, la buh beit beit sha ki
Bank Acount jong ki
nongïoh jingmyntoi ha ka
jingïalang paidbah ba la
kren da u Myntri ka tnad
umbam umdih, u
Nimmala Ramanaidu.

U la ong, "Ha u bnai
Nohprah 2026, ngin pyn-
thikna ba yn siew bai lutk-
san ba pura sha baroh ki
longïing kiba shah ktah ha
ka bynta kaba nyngkong
jong ka projek
Polavaram."

Ha kane ka jingïalang
la ïohi ïa u Myntri ka tnat
umbam umdih, ha ryngkat
kiba shah pynkynriah jaka
ba ki la pyni ïa ka
'Ksheera Abhishekam' ha
ki dur jong u Myntri
Rangbahduh ka ri u
Narendra Modi, u Myntri
Rangbah ka jylla Andhra
Pradesh u N Chandrababu
Naidu, bad u Symbud
Myntri Rangbah ka jylla u
Pawan Kalyan.

U Ramanaidu u la
pynpaw ka jingsngewn-
guh ïa ki lai ngut na ka
bynta ka bynta jong ki ban
pynïaid shakhmat ïa ka

projek, bad ban kyrshan ïa
ki longïing kiba shah ktah.

Haba pynpaw ïa ki
jingpyntreikam ba la dep,
u la pynkynmaw ba ha ka
por jong ka sorkar TDP
kaba la dep (2014-19), la
sam 700 klur ha u snem
2016, bad sa 900 klur ha u
bnai Kyllalyngkot mynta
u snem hapoh ka sorkar
synrop ba mynta. 

"Kane ka dei ka bynta
kaba ar jong ka T.1,000
klur kaba leit beit sha ki
Account jong phi," u la
ong, da kaba kular ban
bteng ban kyrshan da ka
dohnud kaba pura ïa baroh
kiba shah weng jong ka
projek.

Haba kynthoh ïa ka
sorkar YSRCP kaba myn-
shuwa, u la kynnoh ba ka
la pynsangeh ïa ka projek,
bad ka la iehnoh ïa kiba la
shah pynkynriah jaka. 

"Katba ka TDP ka la
pyndep 72% na ki kam
projek ha u snem 2014-19,
ka YSRCP ka la lah ban
pynïaid tang hapoh 3% ha
ka por treikam jong ka
kaba san snem, kaba la
pynphai biang ïa ka
jingkiew da 25 snem", u la
ong.

Ki Tender kiba shong-
dor T.739 klur na ka bynta
ki Colony pynbha, bad ki
jingtei la pyndep dang
shen. 

Mynta, 49 na ki 75
tylli ki Colony ba la thmu
ki dang shna, ryngkat bad
ki jingpyrshang ba ïadei
bad ka jingpynroi ïa ki
jingdonkam ba kongsan. 

Ka bynta kaba 1 jong
ka Rehabilitation and

Resettlement (R&R)
hapoh ka projek Contour
kaba 41.15 meter yn pyn-
dep ha u bnai Jylliew,
2026, u la kular.

La buh ïa ka Cell ba
kyrpang jong ka
jingsngewsih ban weng ïa
ki jingeh jong ka projek ba
la shah pynkynriah jaka. 

Ka sorkar NDA ka
thmu ban pyndep ïa ka
projek Polavaram ha u

bnai Nohprah 2027, la
bynrap biang u
Ramanaidu.

Ïohpdiang ki longïing ba duh jaka sah na ka jingshna ïa ka
projek ha Polavaram

Imphal, Naiwieng:
Ki la don saw ngut ki dkhot jong ka kynhun

lehnoh United Kuki National Army (UKNA)
kiba la shah pynïap ha ka jingïasiat bad ki bor
pahara ha Manipur ha ka step jong ka sngi Ba-
ar.

Kane ka jingjia ka la jia ha ka shnong
Khanpi kaba hap hapoh ka Henglep Subdivision
jong ka Churachandpur distrik. 

Ka tnad ki kam pohïing ha ka kyrwoh khubor ka la ong, "Ki lehnoh ki la pyndonkam
da kaba siat khlem daw ïa kawei ka kynhun shipai ha ka shnong Khanpi, kaba jngai
kumba 80 km shaphang Sepngi jong ka Churachandpur, kaba don ha Manipur. Ha ka
jingïasiat kaba markylliang hapdeng ki shipai ïada bad ki dkhot jong ka kynhun UKNA,
saw ngut ki dkhot jong ka kynhun ki la ïap." 

"Kane ka jingkhynra ka dei hadien ki kam thombor ba dang shen da ki dkhot ka
UKNA kynthup ïa ka jingpynïap ïa uwei u nongïalam shnong, ka jingpyntieng pynsmiej
ïa ki nongshong shnong, bad ka jingpyrshang ban pynthut ïa ka jingsuk jingsaiñ ha ka
thaiñ. Kane ka jingwanrah jingjop jong ki shipai ka tnat Indian Army bad Assam Rifles
ka la sakhi ba ka long ka jingïada ïa ki paidbah ba lui lui, ban kyndat ïa ki jingsheptieng
bad ban pyntikna ïa ka jingsuk bad ka jingshngaiñ ha Manipur," la ong ka jingthoh.
Kumba la sakhi, la ong ba ki lehnoh UKNA ki la kham bun bad kham pynjur ïa ki kam
pyntriem ha Churachandpur distrik. 

Imphal, Naiwieng:  
Kumba la shim

jingkheiñ bad sakhi, la
ong ba ka jingleit ki
nongjngohkai pyrthei sha
Manipur ka la hiar bha sha
ka 17,000 ngut ha u snem
2024-25 na ka 1.79 lak ha
u snem 2019-20, namar ba
ka jingjia jong ka
jingïakynad hapdeng ki
jaidbynriew Meitei bad
Kuki-Zo kaba dang ïai
bteng la palat ar snem,
ong ka kyrwoh na ki heh
sorkar.

Ka kyrwoh ka la byn-
rap ruh ba nalor ka
jingkulmar kaba dang ïaid
shakhmat, ka jingkiew
stet jong ka bai liengsuiñ
ka la pynlong ruh ïa ka
jinghiar stet jong ka jin-
gleit jong ki nongjngohkai
pyrthei sha ka jylla.

Ki heh sorkar jylla ki
la rah ïa kane ka jingeh
jong ka bai liengsuiñ kaba
heh ha ka jingïakynduh
bad u Myntri khynnah ka
tnat ki kam pohïing jong
ka sorkar pdeng u Bandi
Sanjay Kumar, uba la poi
ha Imphal ha ka lah sngi
U Blei. 

Ka Manipur ka dap ka
biang, la ka long ha ka
liang ka jingitynnad jong
ka mariang, ka kolshor,
bad ki briew ki long ka
bor. 

La leit jngoh ïa ka
jylla bad bishar bniah ïa ki

bynta ba kongsan: ka pule
puthi, ka koit ka khiah, ka
leit ka wan, ka kam
jngohkai pyrthei, ka bord-
ing, bad ka rep ka riang.

Mar ïa poi, u Myntri
ka sorkar pdeng u la
bishar bniah ïa ki skhim
bapher bapher jong ka
pdeng bad 10 percent ka
Gross Budgetary Support
(GBS) ha ka jingïalang ha
Conference Hall jong ka
Old Secretariat ha Imphal.

U Additional Chief
Secretary jong ka
Manipur, u Anurag
Bajpai, u la kyntu ïa u
Myntri ka sorkar pdeng,
ba un rah ïa ka mat jong
ka bai liengsuiñ kaba kiew
sha ka tnad Civil Aviation,
da kaba kdew ba ka sorkar
jylla, ka la dep thoh sha ka
tnad halor kane ka bynta. 

La pyntip ruh sha u
Myntri ka sorkar pdeng u
Kumar ïa ka pisa ba la
pyllait da ka tnad ki kam
pohïing na ka bynta ki
kam ai jingïarap bad ban
pynkynriah bad pynbha ïa
ki briew kiba la shah
pynkynriah jaka.  

U Kumar u la bishar
bniah ïa ka jingïaid jong
ki prokram bapher bapher
ba la pyntreikam da ki
tnad sorkar jylla ha kyl-
leng ki bynta ba kongsan
kum ka koit ka khiah, ka
pule puthi, ka leit ka wan
bad ka jingpynïasoh, ka

bording, ka kam jngohkai
pyrthei, ka roi ka par ha ki
nongkyndong, ka ïing ka
sem, ka rep ka riang bad
ka jingpynkhreh ïa ki mar-
bam, kumjuh ruh ka
jingthaiñ jaiñ, ki kam shna
jingshna da ki kti, bad ki
jaiñ, nalor kiwei pat. 

Ha kane ka jingïalang
la bishar bniah ruh ïa ki
skhim bapher bapher jong
ka sorkar pdeng ryngkat
bad ki jingthmu jong ka
sorkar jylla, ha ka jingdon
lang ki Secretary jong ka
tnad synshar, ki heh ka
tnat, bad kiwei kiwei ki
ophisar.

U Kumar u la pynthik-
na ruh ban ai ka jingkyr-
shan kaba donkam na ka
sorkar pdeng ne ban pyn-
thikna ïa ka jingroi bad
jingkiew jong ka jylla.

U la ong, "La kyrpad
ïa ka sorkar jylla ban aiti
ïa ka plan treikam kaba
bniah hapoh shi taïew,
kaba batai ïa ki thong ba
lyngkot, ba pdeng, bad ba
jrong na ka bynta ka roi ka
par. La ai jingmut ban
pynlong ïa ki "Manipur
Melas" ha kylleng ka ri
ban kyntiew ïa ki jingth-
aiñ jaiñ bad ki jingshna kti
jong ka thain, bad ban
pyntreikam ïa ki hospital
ba heh ban wanrah ïa ka
jingsumar ba kyrpang
jong ka jylla."

Kyllon ïap 4 ngut ki lehnoh Kuki ha ka jingïasiat bad ki shipai ha Manipur

Hiar ka jingdon jong ki nongjngohkai
pyrthei ban leit sha Manipur 

Hyderabad, Naiwieng:  
Ki khyrdop jong ki kolej shimet ha kylleng ka

Telangana ki la khanglut ha ka lah sngi U Blei kum ka
jingpyrshah ïa ka jingbym lah jong ka sorkar jylla ban
pyllait ïa ki jingsiew ne bai lutksan kiba dang sahteng.

Ki don kumba 2,000 tylli ki kolej kiba paw, kiba
kynthup ïa ki Engineering, Pharmacy, MBA, MCA,
B.Ed bad ki Nursing, kiba la khang khlem buh por. 

Ki dkhot jong ka Federation of Associations of
Telangana Higher Institutions (FATHI) ki la ong ba kim
lah ban pynïaid ïa ki jaka pule jong ki namar ka jing-
bym siew ïa ka pisa basah bad kin dang bteng ïa ka
jingkhang tad haduh ba ka sorkar kan pynkhuid ïa ka
pisa kaba dang sahteng.

Ka sorkar jylla ka la kular ban pyllait T.1200 klur ka
jingsiew shwa ka Diwali hynrei tang T. 300 klur ka la
pynlait haduh mynta.

Ha ka janmiet jong ka lah sngi U Blei, ka sorkar ka
la sdang ïa ka jingïakren lyngba u Additional Director
General (Intelligence) Vijay Kumar, ha kaba u la tyrwa
ban pyllait sa T. 300 klur. 

Hynrei ki bor pynïaid jong katei ka kolej ki la kyn-
tait, da kaba dawa ba dei ban pyllait noh mardor ïa 50
percent na ka pisa kaba dang sahteng kaba T.900 klur,
kumba T. 500 klur ka ban pyllait noh shwa. 

Kum shi bynta jong ka jingïakhih, ka FATHI ka la
thmu ban pynlong bun tylli ki prokram ïakhih, kynthup
ka jingïalang bad ki MLA bad ki MP kaba la long hyn-
nin ka sngi ban ai ïa ki jingai jingmut, ka jingïalang
paidbah bad shi lak ngut ki nonghikai na ki kolej shimet
ha ka 8 tarik u Naiwieng bad ka jingïalang paidbah
"Chalo Hyderabad" sha
Secretariat ha ka 10 ne 11
tarik u Naiwieng. 

La ïohi ba bun ki
samla pule ki la leit phai
sha la ïing, naba ki khlem
da tip lypa ïa ka
jingkhang dam jong ki
jaka pule. 

KI JINGPYNBNA SHAPHANG KI JINGMIH PISA:
1. Ia kane ka jingkhein pisa ba la kdew haneng la pynkhreh katkum ka Indian Accounting Standard (IND AS) ba la buh hapoh ka Section 133 jong ka Companies Act, 2013 ba la pule ryngkat bad ki kyndon ba iadei hapoh jong ka bad katkum ka kyndon 33 jong ka SEBI

(Listing Obligation and Disclosure Requirements, 2015). Ia kine ki jingmih haneng la bishar bniah da ka Audit Committee bad la mynjur da ka Board jong ki nongpyniaid ha la ka jong ka jong ka jingialang kaba la long ha ka 4 tarik u Naiwieng, 2025. Ia kane kajuh la
bishar bniah da ki Statutory Auditor jong ka Kompani.

2. Ka jingmih jong ka Consolidated ka kynthup ïa ki jingmih jong ki tnat treikam jong ka kum ka Star Cement Meghalaya Limited (SCML), ka Star Century Global Cement Private Limited (SC6CPL), ka Star Smart Building Solutions Limited (SSBSL) [ba la tip mynshuwa
kum ka Star Cement (I) Limited (SCIL)], ka Star Cement North East Limited (SCNEL),ka  Ri Pnar Cement Private Limited (RPCPL) bad ka  Kopili Cement (I) Private Limited (KCIPL).

3. Ka Board of Directors ha ka jingialang jong ka kaba la long ha ka 14 tarik u Risaw, 2025 ka la rai ban lum pisa da kaba pynmih shuh shuh ia ki jingpynskhem da kaba buh kyrpang ne pynmih kyrpang ne pynmih hok lane lyngba kano kano ka rukom ba lah ban shah
bad/lane ka jingpyniasoh lang jong ki, kynthup da ka rukom buh pisa ha ki jaka treikam ba la tbit, na ka bynta ka jingkhein kaba lah ban pyndonkam kaba ym palat ia ka KK1,500 klur ki ain bad ki jingmynjur, katba lah ban donkam. Ka Kompani ka la pan jingmynjur na
ki nongshim bynta da ka rukom thep vote lyngba ka e-voting kaba la sdang ha ka 19 tarik u Risaw, 2025 bad kan kut ha ka 17 tarik u Nailur, 2025.

4. Ka Group ka trei nyngkong eh ha kaba shna bad die ia ki mar bad ki mar kiba iadei bad ka cement. Ym don ki bynta ba kyrpang kiba lah ban ai jingtip katkum ka Ind AS 108, "Ki bynta ba treikam".
5. Kane haneng ka dei ka jingshim na ka dur ba bniah jong ki jingmih pisa man la ka lai bnai ba la thep ha ki Stock Exchange katkum ka kyndon 33 jong ka Securities and Exchange Board of India (Ki jingkitkhlieh bad ki jingdonkam ban pynpaw) Regulations, 2015. Ia ka

dur ba pura jong ka jingmih pisa man la ka lai bnai na ka bynta ka lai bnai bad shiteng snem kaba la kut ha ka 30 tarik u September,2025 lah ban ioh ha ki website jong ki Stock Exchange, www.nseindia.com, www.bseindia.com, bad ha ka website jong ka Kompani,
www.starcement.co.in. Ia kajuh lah ruh ban ioh lyngba u QR code ba la ai harum.

Tarik : Naiwieng 04, 2025
Jaka : Kolkata

Katkum ka jingbthah  jong ka  Board 
Na bynta ka Star Cement Limited 

Sd/-
Sajjan Bhajanka

Chairman
(DIN: 00246043)

KI JINGPYNBNA SHAPHANG KI JINGMIH PISA:
1. Ia kine ki jingmih pisa ba la kdew haneng khlem da bishar bniah la bishar bniah da ka Audit Committee bad hadien kata la mynjur da ka Board jong ki nongpyniaid ha la ki jong ki jong ki jingialang ba la

pynlong ha ka 4 tarik u Naiwieng, 2025.
2. Ka Kompani ka trei nyngkong eh ha kaba shna bad die ia u ferro silicon. Ym don ki bynta ba kyrpang kiba lah ban ai jingtip katkum ka Ind AS 108, "Ki bynta ba treikam".
3. Kane haneng ka long ka jingshim na ka dur ba bniah jong ki jingmih na ka liang ka pisa tyngka ba la buh ha ki jaka die marbam katkum ka kyndon 33 jong ka Securities and Exchange Board jong ka ri

India (ka kyndon ba donkam ban pynpaw ïa ka jingkitkhlieh bad jingpynpaw, 2015. Ia ka dur ba pura jong ki jingmih na ka liang ka pisa tyngka lah ban ïoh ha ka website jong ka Stock Exchange.( www.nsein-
dia.com) bad ha ka website jong ka Company (www.shyamcenturyferrous.com).

4. Ka Kompani ka la khang ïa ka jingtreikam jong ka karkhana jong ka kaba don ha EPIP, Rajabagan, Byrnihat, District-Ri-Bhoi, Meghalaya - 793101 naduh ka 7 tarik Jymmang 2025 namar ka jingkiew dor
kaba jur ha ka dor bording, kaba la pynlong ïa ka jingtreikam ban long kaba ym lah ban pynïaid ha ka liang ka ioh ka kot. Ia kane ka kam la pyntip sha ki jaka die marbam katkum ka kyndon 30 jong ka
SEBI (Ki jingkitkhlieh ban buh kyrteng bad ki jingdonkam ban pynpaw) ki kyndon, 2015. Kumba ka long ha ka tarik ai jingtip, ka karkhana kam pat treikam. Ka bor pyniaid ka dang bishar bniah ia ki lad pyn-
beit thymmai bad pynim biang ia ki lad bapher bapher ban pynphai biang ia ka jinglong jingman jong u jingthung.

5. Namar ba u Aditya Vimalkumar Agrawal, Managing Director u la ïashim bynta ha ka jingïalang lyngba ka video conferencing, kumta ka Board ka la ai bor ïa u Bah Ghanshyam Agarwal, u Director ban soi
ïa ka jingmih pisa jong ka kompeni kaba khlem da bishar bniah na ka bynta ka lai bnai kaba ar bad shiteng snem kaba la kut ha ka 30 tarik u Nailur, 2025.

6. Ia ki jingkhein jong ka por/snem ba la dep la pyniasoh biang bad pynkylla kyrdan biang khnang ban iadei bad ka jingpynkylla kyrdan jong ka por ba mynta, ha kano kano ka jaka ba donkam.

Tarik : Naiwieng 04, 2025
Jaka : Kolkata

Katkum ka jingbthah ka Board 
Na bynta ka Shyam Century Ferrous Limited 

Sd/-
Ghanshyam Agarwal

Director
DIN: 08181762

Ban Pynbna/
Advertise 

Sngewbha Phone 
9863136797

